
ABSTRAK 

 

Kajian ini adalah berkaitan tanggapan sokongan organisasi, kompetensi peribadi dan komitmen 
organisasi dalam kalangan pensyarah matrikulasi. Secara khususnya, kajian ini bertujuan untuk 
mengenal pasti tahap tanggapan sokongan organisasi, kompetensi peribadi dan komitmen 
organisasi yang wujud dalam kalangan pensyarah matrikulasi. Seterusnya, kajian ini juga adalah 
untuk mengenal pasti hubungan antara tanggapan sokongan organisasi dan kompetensi peribadi 
dengan komitmen organisasi pensyarah Program Matrikulasi Kementerian Pendidikan Malaysia. 
Kajian ini adalah kajian berbentuk kuantitatif dengan menggunakan soal selidik sebagai instrumen 
dan dianalisis menggunakan perisian IBM SPSS 24.0. Data dikumpulkan menggunakan satu set 
borang soal selidik yang ditadbir ke atas 338 orang pensyarah matrikulasi di seluruh negara. 
Analisis deskriptif menunjukkan bahawa tanggapan sokongan organisasi pensyarah matrikulasi 
berada pada tahap tinggi manakala tahap kompetensi peribadi dan komitmen organisasi 
pensyarah pula berada pada tahap yang sangat tinggi. Ujian korelasi Pearson pula menunjukkan 
bahawa terdapat hubungan linear positif yang sederhana di antara tanggapan sokongan 
organisasi dan kompetensi peribadi dengan komitmen organisasi pensyarah matrikulasi. Implikasi 
dan cadangan kajian lanjut turut dibincangkan. 


